


Goeiedag!

Ons is so bly dat jy besluit het om God se Woord te bestudeer. Daar lê ’n opwindende 
tyd vir jou voor om te leer oor God, sy karakter, sy weë en die verhouding wat ons 
met Hom het. Ons is seker dat God se Woord vir jou die kennis en motivering sal 
bied om jou te help om reg te laat geskied aan jou roeping in Jesus Christus. Net so 
is ons ook seker dat jy persoonlik uitgedaag, aangemoedig en verander sal word deur 
die krag van sy bonatuurlike Woord. 

Ons wil graag met jou in verbinding bly sodat ons jou kan vertel van die wonderlike 
dinge wat God deur Precept doen. Sal jy met ons in verbinding bly? Ons wil hoor hoe 
God jou aangeraak het deur die induktiewe studie van sy Woord.

Besoek ons Precept Africa-tuisblad by www.precept.org.za of vind ons op sosiale 
media by www.facebook.com/precept.africa en www.instagram.com/precept.africa. 

Ter afsluiting wil ons jou bedank vir jou toewyding ten opsigte van die getroue 
bestudering van God se Woord en “Lê jou daarop toe om jou voor God te stel as 
iemand wat die toets deurstaan het, as �n arbeider wat hom nie hoef te skaam 
nie, wat met die woord van die waarheid die reguit pad aandui” (2 Timoteus 2:15, 
Die Bybel 2020-Afrikaanse Vertaling). Ons deel ’n spesiale band met jou op grond van 
ons liefde vir God se Woord.

Ons sien uit daarna om van jou te hoor.

Die Precept-span

facebook.com/precept.africa

instagram.com/precept.africa

LES EEN 
Hoofstuk twaalf

In die Bylaag: 
	 Waarnemingswerkblad vir Johannes 12 
	 “Oorsigwerkblad vir Johannes” 
	 “Israel in Christus se tyd” 
	 “Israel se feeste” 
Kruisverwysings

Hierdie deel van die Evangelie volgens Johannes, veral hoofstuk 13 tot 17, bevat 
van die insiggewendste lering oor die verhouding tussen God se kinders en die 
Vader, Seun en Heilige Gees in die Woord van God. As jy wil weet wat Jesus 
bedoel wanneer Hy sê dat Hy gekom het “sodat [ons] lewe kan hê, en dit in 
oorvloed,” sal jy dit in hierdie deel van Johannes vind.

Die uur het gekom dat die Seun van die Mens verheerlik moet word.

Berei deeglik voor, Geliefde. Moenie alles op een slag doen nie. Versprei jou 
voorbereiding deur die week. Gun jouself tyd om oor die waarhede van hierdie 
wonderlike Evangelie na te dink. Graveer hierdie waarhede op jou hart deur 
gebed; knoop dit vas in jou gedagtes deur daaroor na te dink, sodat dit vrug kan 
dra in jou lewe.

As jy genoeg tyd en ywer aan waarneming wy, sal jy self insigte in die Bybel verkry 
wat jou heeltemal sprakeloos sal laat. Die tyd wat jy aan akkurate vertolking en 
korrekte toepassing moet afstaan, sal drasties verminder. Jy sal die waarhede wat 
jy bestudeer het met hernude vertroue verstaan.

Terwyl jy hierdie Skrifgedeeltes lees en herlees om dit waar te neem, bly biddend 
afhanklik van God se Gees; sy taak is om dit wat aan God behoort aan jou te 
openbaar. Die geheim is nie menslike wysheid, onderrig of slimmigheid nie, maar 
eerder om tydsaam na die Heilige Gees se lering te luister.

Johannes Deel 2
Les 1, Hoofstuk 12

1.	 Ons gaan ons studie oor Johannes 12-21 begin deur eers na die skrywer, die 
doel van sy skrywe, en ’n kort oorsig van Johannes 1-11 te kyk.

a.	 Hoewel die skrywer nie sy naam uitdruklik in hierdie boek noem nie, 
lees Johannes 21:24 en 19:35 in die Waarnemingswerkblaaie van hierdie 
werkboek se Bylaag. Wat het die skrywer oor homself te sê?

b.	 Lees Johannes 20:30-31 en teken aan wat die skrywer sê oor hoekom en 
wat hy skryf.

c.	 Noudat jy weet waarom Johannes hierdie Evangelie skryf, kom ons kyk 
waaroor handel die eerste elf hoofstukke. As jy Johannes Deel 1 bestudeer 
het, is dit hersiening. Indien nie, is dit jou oorsig van hoofstuk 1-11.

1) Kyk sorgvuldig na Johannes 1-11 se “Hoofstuktemas” op die 
Oorsigwerkblad in die Bylaag.

2) Vergelyk die “Tekens” wat in die eerste kolom van die Segment-
indelings aangeteken is met Johannes 20:30-31.

3) Laastens, kyk watter mense Jesus in Johannes 1-11 bedien het 
(Segmentindelings se 2de kolom).

2.	 Nou moet ons die res van Johannes begin bestudeer.

a.	 Kyk na hierdie werkboek se agterblad en knip die Sleutelwoordboekmerk 
uit. Skryf die volgende sleutelwoorde op die skoon kant en merk elkeen 
op ’n kenmerkende manier. Daar is voorgestelde simbole vir party op die 
ander kant. Hierdie woorde word met ’n * aangedui.

1) verwysings na tyd*

2) Pasga

3) geografiese plekke*

4) opgewek

5) dood*

6) Judas

7) glo/geglo/geloof *

8) titels vir Jesus*

9) verheerlik

10) tekens*

As jy ander woorde sien wat herhaal word, merk dit gerus.

b.	 Kry jou Waarnemingswerkblad vir Johannes 12. Waarnemingswerkblaaie 
is Bybelteks met dubbelspasiëring en breë kantlyne sodat jy genoeg plek 
het om dit te merk en notas te maak.

Merk die sleutelwoorde wat op jou boekmerk gelys word. Wanneer jy by 
plekname in die teks kom, soek hulle op die kaart in die Bylaag getiteld 
“Israel in Christus se tyd”.

3.	 Som elke paragraaf op – óf in die kantlyn van jou Waarnemingswerkblad óf 
hier onder.

a.	 1-8

b.	 9-11

c.	 12-19

d.	 20-26

e.	 27-36a

f.	 36b-43 (Partykeer word ’n nuwe paragraaf deur inkeping en ’n 
vetgedrukte eerste letter in ’n teks aangedui.)

g.	 44-50

4.	 Som die gebeure van Johannes 12 met behulp van woorde uit die teks op en 
skryf daardie tema op jou Oorsigwerkblad neer. Hierdie werkblad sal later 
handig te pas kom wanneer jy wil kyk in watter hoofstuk van Johannes ’n 
gebeurtenis plaasvind.

Dit is ’n formidabele hoofstuk, of hoe, Geliefde? Ons bid dat jy nooit sal toelaat dat 
jou Precept-studies bloot oor die aanleer van kennis gaan nie, maar dat God se Woord 
só tuis in jou sal raak dat mense jou sal “herken as [iemand] wat saam met Jesus was” 
(Handelinge 4:13) en aan jou lewe sal kan sien dat jy sy dissipel is.

Noudat jy Johannes 12 waargeneem het, gaan ons dieper in hierdie hoofstuk delf 
sodat ons dit beter kan verstaan. Maar voordat ons dit doen, vra die Vader om die 
waarheid aan jou te openbaar en vir jou te wys hoe jy dit in jou lewe moet toepas.

1.	 Lees Johannes 12:1-11 en antwoord dan die vrae hier onder.

a.	 Wanneer vind die gebeure in vers 1-11 plaas?

b.	 Waar was Jesus? (Dalk moet jy weer op jou kaart kyk.)

DAG 
DRIE

2.	 Kom ons kyk in vers 1-8 wie was nog daar. Maak ’n lys van hierdie verse se 
uitlatings oor:

a.	 Lasarus

b.	 Martha

c.	 Maria

d.	 Judas

3.	 Lees nou Johannes 11:1-6, 14-15 en 43-45 vir agtergrond oor Lasarus, Martha 
en Maria.



Johannes Deel 2
Les 1, Hoofstuk 12

© 2026 Precept South Africa6

4.	 Het jy die teenstelling tussen Maria en Judas raakgesien toe jy besig was met 
Johannes 12:1-8 se waarneming?

5.	 Judas is ’n belangrike karakter in Johannes 12-18, so kom ons kyk wat 
Johannes ons tot dusver van hom vertel het.

a.	 Jy het reeds ’n lys gemaak van wat Johannes 12:4-6 oor Judas sê, maar 
ons stel voor dat jy weer na jou lys by 2d hier bo kyk.

b.	 Lees nou Johannes 6:60-71 en maak ’n lys van wat dit oor hom sê.

6.	 Wie maak in Johannes 12:9 hul opwagting? Hoekom?

7.	 Oor wie handel vers 10-11? Lees die volgende teksverwysings in Johannes en 
vergelyk dit met Johannes 12:10-11.

a.	 5:1-9, 16, 18

b.	 7:2, 11-13, 30, 43-44

c.	 8:39-44, 59

d.	 10:22-33

e.	 11:45-57

8.	 Johannes 12:12 begin met: “Die volgende dag …” Wat het volgens vers 12-19 
gebeur? Waar?

9.	 Kom ons fokus ’n ruk lank op Jesus se titel in vers 13-15.

a.	 Wat is dit?

b.	 Vergelyk dit met die titel in Johannes 1:49.

c.	 Hierdie titel word al hoe belangriker namate ons die gebeure wat tot 
Jesus se kruisiging lei, bestudeer. Kom ons kyk egter eers wat in Matteus 
2:1-12, 16 gebeur.

10.	 Toe jy Johannes 12 waargeneem het, het jy waarskynlik Johannes se 
verwysings na die Ou Testament raakgesien. Hoekom dink jy het hy dit 
ingesluit? Kyk na Johannes 1:45; 2:13-22; 5:39.

11.	 Laastens, Geliefde, watter lesse het jy vandag uit jou studie oor Johannes 
12:1-19 geleer?

1.	 Lees Johannes 12:20-26 nadat jy die dag met gebed begin het. 

Grieke wat by die fees aanbid? Hoe het dit gebeur? Lees Eksodus 12:48-49. 
Handelinge 2:11, 6:5 en 13:43 gebruik die woord “proseliete” om te verwys 
na nie-Jode wat hulle tot Judaïsme bekeer het.

2.	 Voordat ons ons studie oor Johannes 12 voortsit, kom ons kyk watter fees in 
vers 1 en 20 genoem word. Kyk na die tabel in die Bylaag getiteld “Israel se 
feeste” en lees die gedeelte oor die Pasga. Jy kan ook Eksodus 12:12-17 lees.

DAG
VIER

EN

DAG
VYF

3.	 As jy nie kan onthou wie Filippus en Andreas is nie, gaan terug na  
Johannes 1 toe en lees vers 35-45. Kyk wat Johannes 1 oor hulle sê.

4.	 Kom ons bekyk nou Jesus se woorde in Johannes 12:23-26 van naderby, toe 
die Grieke Hom wou sien.

a.	 Beskou die verwysing na tyd.

1) Wat is dit? En waaroor handel dit?

2) Vergelyk dit met Johannes 2:1-11; 7:1-8, 30; 8:20.

b.	 Een van die sleutelwoorde in hierdie hoofstuk is verheerlik.

1) Waarna dink jy verwys dit in vers 16 en 23?

2) Lees nou Johannes 7:37-39.

c.	 Kyk na Johannes 1:14; 2:11; 11:4. Wanneer het die verheerliking in 
hierdie verse skynbaar plaasgevind?

5.	 Kom ons kyk verder na wat Jesus vir Andreas en Filippus gesê het. Lees weer 
Johannes 12:24-26.

a.	 Hoekom praat Hy oor die koringkorrel? Wat bedoel Hy?

b.	 Hoe kan jy vers 25-26 toepas?

1) Wil jy Jesus net sien, soos die mense in vers 21, of wil jy Hom 
waarlik volg? Sy dissipel wees?

2) Wat verg dit om Jesus te volg?

3) Hoe het Johannes 8:31-32 betrekking?

6.	 Lees nou weer Johannes 12:27-33 sorgvuldig deur. Wat het gebeur? Hoe hou 
dit verband met vers 1-26? Waarop was Jesus besig om mense voor te berei in 
hierdie hoofstuk?

7.	 Jesus verwys in Johannes 12:31 na die heerser van hierdie wêreld. Wie is die 
heerser van hierdie wêreld? Lees die volgende teksverse en skryf neer wat jy 
oor hom leer.

a.	 1 Johannes 5:19

b.	 Efesiërs 2:1-3

c.	 2 Korinthiërs 4:3-4

d.	 Lukas 4:1-6

e.	 Johannes 8:44

8.	 As jy nie onlangs Jesaja 6 gelees het nie, doen dit gerus en vergelyk dit dan 
met Johannes 12:39-41.

9.	 As jy nie oordeel en veroordeel in vers 31, 47 en 48 gemerk het nie, merk dit nou. 
Skryf neer wat jy daaruit leer.

10.	 Wat leer jy in Johannes 12 oor geloof in Jesus, die Christus, die Seun van God? 
Wat leer jy oor lewe in sy Naam?

11.	 Laastens kyk ons wat ander gelowiges oor Johannes 12 sê. Lees gerus 
kommentare oor hierdie hoofstuk en teken enige nuttige insigte aan.

Wil jy uitroep: “Hosanna! Geseënd is Hy wat kom in die Naam van die Here!” en “Die 
Koning van Israel!”? Doen dit! Roep dit uit!



BYLAAG



Ses dae voor die Pasga het Jesus na Betanië gegaan. Dit was die tuiste van Lasarus, 
wat Jesus uit die dood opgewek het. 

2	 Daar het hulle vir Hom toe ’n maaltyd voorberei, en Martha het hulle bedien. 
Lasarus was een van dié wat saam met Hom aan tafel was. 

3	 Toe het Maria ’n litra egte, uiters kosbare nardusolie geneem, die voete van 
Jesus gesalf en met haar hare sy voete afgedroog. En die huis is deurtrek met 
die geur van die olie. 

4	 Toe sê Judas Iskariot, een van sy dissipels, die een wat Hom sou verraai: 
5	 “Waarom is hierdie reukolie nie vir driehonderd denarius verkoop en die geld 

aan die armes gegee nie?” 
6	 Hy het dit gesê, nie omdat hy vir die armes omgegee het nie, maar omdat hy 

’n dief was – hy het die geldbeurs gedra en het van die bydraes gevat. 
7	 Daarop het Jesus gesê: “Laat haar begaan – sy het dit vir die dag van my 

begrafnis bewaar. 
8	 Want die armes het julle altyd by julle, maar vir My het julle nie altyd nie.”

9	 ’n Groot skare Jode het verneem dat Jesus daar was, en hulle het gekom, nie 
ter wille van Jesus alleen nie, maar sodat hulle ook vir Lasarus kon sien wat 
Hy uit die dood opgewek het. 

10	 En die leierpriesters het planne beraam om Lasarus ook dood te maak, 
11	 omdat deur hom baie van die Jode oorgeloop en in Jesus geglo het.

12	 Die volgende dag het die groot skare wat vir die fees gekom het, en wat 
gehoor het dat Jesus na Jerusalem kom, 

13	 palmtakke gevat en Hom tegemoetgegaan en aanhoudend uitgeroep, 
“Hosanna! 
Geseënd is Hy wat kom 
in die Naam van die Here!” 
en: 
“Die Koning van Israel!”

Johannes Deel 2
Hoofstuk 12

JOHANNES 12

Waarnemingswerkblad

Hoofstuktema �

14	 En Jesus het ’n jong donkie gekry en daarop gaan sit, soos daar geskryf 
staan:

15	 “Moenie vrees nie, 
dogter van Sion! 
Kyk, jou Koning kom, 
Hy sit op ’n donkievul.”

16	 Hierdie dinge het sy dissipels eers nie verstaan nie, maar toe Jesus verheerlik 
is, het hulle onthou dat hierdie dinge oor Hom geskryf staan, en dat hulle 
dit vir Hom gedoen het. 

17	 Die skare wat by Hom was toe Hy Lasarus uit die graf geroep en hom uit 
die dood opgewek het, het daarvan getuig. 

18	 Die rede waarom die skare Hom tegemoetgegaan het, was omdat hulle 
gehoor het dat Hy hierdie teken gedoen het. 

19	 Daarop het die Fariseërs vir mekaar gesê: “Sien julle dat julle niks bereik 
nie! Kyk, die hele wêreld loop agter hom aan!”

20	 Daar was ’n aantal Grieke onder die mense wat gekom het om op die fees te 
aanbid. 

21	 Hulle het toe na Filippus gegaan, wat van Betsaida in Galilea was, en hom 
gevra: “Meneer, ons wil Jesus sien.” 

22	 Filippus het dit toe vir Andreas gaan vertel, en toe gaan sê Andreas en 
Filippus dit weer vir Jesus. 

23	 Maar Jesus antwoord hulle: “Die uur het gekom dat die Seun van die Mens 
verheerlik moet word. 

24	 Amen, amen, Ek sê vir julle: As ’n koringkorrel nie in die grond val en sterf 
nie, bly dit net een enkele korrel; maar as dit sterf, dra dit baie vrug. 

25	 Wie sy lewe liefhet, verloor dit; maar wie sy lewe in hierdie wêreld gering 
ag, sal dit vir die ewige lewe behou. 

26	 As iemand My wil dien, laat hy My volg; en waar Ek is, daar sal my 
dienskneg ook wees. As iemand My dien, sal die Vader hom eer.

27	 “Nou is my siel ontsteld. Wat sal Ek sê? Vader, red My uit hierdie uur? 
Maar Ek het tog juis met die oog op hierdie uur gekom! 

28	 Vader, verheerlik u Naam!” Daar het toe ’n stem uit die hemel gekom: “Ek 
het dit verheerlik, en Ek sal dit weer verheerlik.” 

29	 En die skare wat daar gestaan en dit gehoor het, het gesê dat daar ’n 
donderslag was. Ander het gesê: “’n Engel het met hom gepraat.” 

30	 Jesus het geantwoord: “Hierdie stem het nie ter wille van My gekom nie, 
maar ter wille van julle. 

31	 Nou het die oordeel oor hierdie wêreld aangebreek; nou sal die heerser van 
hierdie wêreld uitgedryf word. 

32	 En as Ek van die aarde af verhoog word, sal Ek almal na My toe trek.” 
33	 Dit het Hy gesê om aan te dui watter dood Hy sou sterf. 
34	 Die skare het Hom toe geantwoord: “Ons het uit die wet gehoor dat die 

Christus vir ewig bly, en hoe sê u dat die Seun van die Mens verhoog moet 
word? Wie is hierdie Seun van die Mens?” 

35	 Jesus het toe vir hulle gesê: “Nog ’n kort tydjie is die lig by julle. Terwyl 
julle die lig het, leef daarvolgens, sodat die duisternis julle nie oorval nie. 
Wie in die duisternis leef, weet nie waarheen hy gaan nie. 

36	 Terwyl julle die lig het, glo in die lig, sodat julle kinders van die lig kan 
wees.” 
Toe Jesus dit gesê het, het Hy weggegaan en Hom van hulle onttrek.

37	 Hoewel Jesus so baie tekens in hulle teenwoordigheid gedoen het, het hulle 
nie in Hom geglo nie, 

38	 sodat die woord wat die profeet Jesaja uitgespreek het, vervul kon word: 
“Here, wie het ons boodskap geglo? 
En die arm van die Here, 
	 aan wie is dit geopenbaar?”

39	 Hulle kon nie tot geloof kom nie, want Jesaja het ook gesê:
40	 “Hy het hulle oë verblind 

en hulle harte verhard 
sodat hulle nie met hulle oë kon sien 
en met hulle harte kon verstaan 
en kon terugdraai, 
en Ek hulle genees nie.”

41	 Dit het Jesaja gesê, omdat hy sy heerlikheid gesien en oor Hom gepraat het. 

42	 Nogtans het ook baie van hulle leiers in Hom begin glo, maar vanweë die 
Fariseërs het hulle dit nie openlik bely nie, sodat hulle nie uit die sinagoge 
geban sou word nie.

43	 Hulle het immers die eer van mense meer liefgehad as die eer van God.

44	 Jesus het uitgeroep en gesê: “Wie in My glo, glo nie net in My nie maar ook 
in Hom wat My gestuur het! 

45	 En wie My sien, sien Hom wat My gestuur het. 
46	 Ek het as ’n lig na die wêreld gekom, sodat elkeen wat in My glo, nie in die 

duisternis sou bly nie. 
47	 En as iemand my woorde hoor en dit nie bewaar nie, veroordeel Ek hom 

nie, want Ek het nie gekom om die wêreld te veroordeel nie, maar om die 
wêreld te verlos. 

48	 Wie My verwerp en nie my woorde aanneem nie, het iets wat hom 
veroordeel: die woord wat Ek gespreek het, dit sal hom op die laaste dag 
veroordeel. 

49	 Ek het immers nie uit my eie gepraat nie, maar die Vader wat My gestuur 
het, het self vir My ’n opdrag gegee oor wat Ek moet sê en wat Ek moet 
verkondig. 

50	 En Ek weet dat sy opdrag die ewige lewe is. Wat Ek dus sê, sê Ek presies net 
soos die Vader dit vir My gesê het.”



Johannes Deel 2
Oorsigwerkblad

OORSIGWERKBLAD VIR JOHANNES 12–21

Sleutel- 
woorde:

Skrywer:

Wanneer 
geskryf:

Doel:

Boektema:

Segmentindelings

Hoofstuktemas Tekens “Ek is” Bediening 
aan 

1:1-18 - Die Woord het vlees geword

1:19-51 - Getuienis van Johannes die Doper –  
                die Lam van God; Eerste dissipels

2 - 1ste teken – water word wyn; 
       Geldwisselaars uit die tempel gedryf

Water word 
wyn

3 - Weer gebore; Seun van die Mens verhoog; Lig

4 - Vrou by die put; Amptenaar se seun genees
Genees 

amptenaar 
se seun

5 - Genesing op die Sabbat – vervolging;  
       Vader en Seun; Getuienisse

Genees 
verlamde 

man
Israel

6 - Voed 5 000; Ek is die brood van die lewe
Voed 5000 

Loop op 
die see

Brood van 
die lewe

7 - Huttefees – poging om Jesus te vang en dood 
       te maak, uur nog nie aangebreek nie

8 - Ek is – glo of sterf in julle sondes,  
       julle vader, die Duiwel Lig van die 

wêreld

9 - Ek is die lig vir die wêreld, blinde man genees Genees 
blinde man

10 - Ek is die goeie herder; Een met die Vader –          
         Jode probeer Hom stenig

Die deur 
Goeie 
Herder

11 - Ek is die opstanding en die lewe –  
         Lasarus opgewek

Opwek 
king  van 
Lasarus

Opstanding 
en die lewe

Segmentindelings

Hoofstuktemas Tekens “Ek is” Bediening 
aan 

12

13

14

15

16

17

18

19

20

21

Johannes Deel 2
Oorsigwerkblad

Johannes Deel 2
Israel in Christus se tyd



Johannes Deel 2
Kaart van Jerusalem

Johannes Deel 2
Israel se feeste

Johannes Deel 2
Israel se feeste

Johannes Deel 2
Hoe om ,n hoofstukstudie te doen

HOE OM ,N HOOFSTUKSTUDIE TE DOEN
KOM ONS BEGIN!

’n Hoofstukstudie help ons om te fokus op die detail in die hoofstuk om beter te verstaan  
wat die skrywer sê. Elke vaardigheid word gebruik om belangrike punte te beklemtoon.

•	 LEES MET ,N DOEL
Almal van ons het al ’n hoofstuk in die Bybel gelees, die Bybel toegemaak, en toe besef dat ons 
glad nie weet wat ons so pas gelees het nie . . . omdat ons doelloos gelees het.
Om met ’n doel te lees ondersoek ons die teks met die 5 W- en H-vrae — Wie, Wat, Waar, 
Wanneer, Waarom en Hoe. Byvoorbeeld, as ons Johannes hoofstuk 1 lees, vra ons vrae soos:

•	 Oor wie handel hierdie gedeelte?
•	 Wanneer?
•	 Waar was die Woord?
•	 Wie is die Woord?
•	 Wat het die Woord gedoen?

Elke hoofstuk of vers sal nie al 5 W- en H-vrae oor ’n bepaalde onderwerp of persoon 
beantwoord nie, maar jy moet die vrae deurgaans in jou gedagtes vra terwyl jy die teks lees.

•	 MERK SLEUTELWOORDE EN -FRASES
Die merk van sleutelwoorde en -frases en die opstel van lyste help om die 5 W- en H-vrae  te beantwoord.

SLEUTELWOORDE is belangrike en herhalende woorde in die teks wat ons in staat stel om 
die teks te verstaan. Merk sleutelwoorde en -frases in die hoofstuk op ’n onderskeidende manier, 
tesame met voornaamwoorde en sinonieme wat daarna verwys. Gebruik kleure en/of simbole.

	 Byvoorbeeld: Woord is ’n woord wat herhaal word wat onontbeerlik is vir die verstaan  
		            van Johannes hoofstuk 1.
•	 LYSTE

Die volgende stap is om lyste op te stel oor wat die hoofstuk oor elke sleutelwoord sê. Kyk 
op elke plek waar jy ’n sleutelwoord gemerk het en stel ’n lys op oor wat jy leer. Die gemerkte 
woorde is ’n eenvoudige visuele leidraad oor wat die teks sê.
’n LYS is ’n samestelling van feite oor ’n bepaalde woord of persoon. Dit verskaf die antwoorde 
op die 5 W- en H-vrae (wie, wat, waar, wanneer, waarom en hoe) oor daardie woord of 
persoon. Gebruik die woorde in die teks.

’n Lys oor die Woord uit Johannes 1 kan as volg begin:
•	 was in die begin, v. 1 
•	 was by God, v. 1 
•	 was God, v. 1
•	 was in die begin by God, v. 2

Johannes Deel 2
Hoe om ,n hoofstukstudie te doen

•	 MERK EN EVALUEER
KONTRASTE — sake wat van mekaar verskil en in die konteks teenoorgesteldes is.  
Om ’n kontras te merk plaas so ’n simbool in die kantlyn by die vers(e): .

Johannes 1:17: “Want die wet is deur Moses gegee; (maar) die genade en die waarheid het     
deur Jesus Christus gekom.”

Let op na woorde wat as leidrade kan dien, soos maar en nogtans.

Johannes 4:2:  “Hoewel Jesus self nie gedoop het nie, maar sy dissipels …”

VERGELYKINGS — verwys na ooreenstemmende sake in die teks. Om ’n vergelyking aan te dui 
plaas ’n simbool in die kantlyn regoor die vers(e), so:  . Let op na die woord soos . . . 

Johannes 1:14:  “… en ons het sy heerlikheid aanskou, ,n heerlikheid soos dié van die 
unieke Seun van die Vader …”

GEVOLGTREKKING / RESULTAAT / REDE — dui gevolgtrekking, opsomming of resultaat só 
aan:  .

Let op na woorde soos daarom, dus, gevolglik, want, omdat, om hierdie rede ens.
Johannes 1:7:   “Hy het tot ’n getuienis gekom om van die lig te getuig, sodat almal  

   deur hom kon glo.”

UITDRUKKINGS VAN TYD — dui tyd, opeenvolging van gebeure of progressie aan.  Plaas ’n sirkel 
in die kantlyn,   . Let op na woorde soos toe, daarna, wanneer, totdat, die dag van …, in die  
sterfjaar van.

Johannes 1:2:   “Hy was in die begin by God.”

•	 IDENTIFISEER ONDERWERPE OF TEMAS
Identifiseer hoofonderwerpe, gebeure of feite in die hoofstuk deur dit paragraaf vir paragraaf 
te evalueer. Die Waarnemingswerkblaaie wat voorsien word, is in paragrawe ingedeel (volgens 
die New American Standard Bible se indelings). Die begin van ’n paragraaf word aangedui 
deur ’n donkergedrukte teksversnommer. In ander vertalings word paragrawe soms deur ’n 
paragraafsimbool of ’n inkeping aan die begin van die paragraaf aangedui.

Lees elke paragraaf en skryf in die kantlyn die gebeurtenis, onderwerp of hooffeit van die paragraaf. 

	 Johannes 1:6-8:	 6	  Daar was ’n man, gestuur deur God, wie se naam Johannes was.
		  7 	 Hy het tot ’n getuienis gekom om van die lig te getuig, sodat almal 	
			   deur hom kon glo.
		  8 	 Hy was nie die lig nie, maar hy moes van die lig getuig.

Om meer te leer oor hoe om ’n hoofstukstudie te doen, sowel as ander induktiewe studievaardighede, wil ons 
jou aanmoedig om ’n kopie van die boek The New How To Study Your Bible aan te skaf. Bestel die boek deur  
+27 (021) 531-1836 te skakel, epos ons by info@precept.org.za.

MEER OOR PRECEPT
Precept is in 1970 gestig in Chattanooga, Tennessee. Ons missie is om mense te betrek by ’n 
verhouding met God deurdat hulle sy Woord leer ken. Deur die vervulling van ons missie hoop 
ons om Christene van alle ouderdomme en van verskillende plekke met die lewensveranderende 
waarheid van God se Woord te bereik. Precept publiseer Bybelstudiewerkboeke en lei 
Bybelstudieleiers op om studente soos jy te help om God se waarheid self te ontdek en om 
daardeur getransformeer te word.

Ons bid dat, wanneer mense God se Woord bestudeer en leer ken, hulle Jesus Christus persoonlik 
sal leer ken en dat elke daad – elke dag – deur hul verhouding met Hom gevorm sal word. Met 
meer as 250 unieke titels van wisselende formaat het Precept ’n Bybelstudie wat net vir jou geskik 
is. Dit is tans beskikbaar in 80 tale en word in nagenoeg 185 lande gebruik.

ANTWOORD OP DIE ROEPSTEM 

Noudat jy die Woord bestudeer, en biddend daaroor nagedink het, vra jouself af of daar iets nuuts 
is vir jou om te glo of te doen. Of het dit jou beweeg om jou lewe te verander? Dit is een van die 
baie verstommende en bonatuurlike gevolge van ’n volgehoue studie van sy lewensveranderende 
Woord – dat God met ons praat.

By Precept South Africa glo ons dat ons God hoor spreek het oor ons aandeel in die Groot Opdrag. 
Hy het ons in sy Woord beveel om dissipels van mense te maak deur hulle te leer hoe om sy Woord 
te bestudeer. 

Glo jy dat die Bybel ’n verskil in mense se lewens maak? Help ons dan om meer mense in God 
se Woord te vestig. Dra maandeliks by tot die Afrika-land van jou keuse (Suid-Afrika ingesluit) 
deur precept.org.za/get-involved/support-us te besoek, of doen ’n elektroniese inbetaling vir Precept 
Africa, Standard Bank-rekeningnommer 271 157 518. Stuur ’n e-pos na support@precept.org.za vir 
meer inligting.

PRECEPT MINISTRIES
Standard Bank, Rondebosch Tak
Rekeningnommer: 078 203 716
Verwysing: ATC én jou naam.

Bid asseblief met die oog op hoe die Here jou sal lei om dié roepstem te hoor.

KOOP MET ’N PLAN

Wanneer jy boeke, studies en oudiomateriaal nodig het, koop dit asseblief by Precept by  
shop.precept.org.za. Ons besef dat jy sommige van genoemde artikels goedkoper by gewone 
kleinhandelaars kan kry, maar wanneer jy deur ons koop, word die opbrengs gebruik vir die 
ondersteuning van ons werk, soos om:

•	meer studies in ander tale te vertaal,
•	ons werk in Suid-Afrika en dwarsdeur Afrika te ondersteun,
•	leraars en Bybelstudieleiers in Suid-Afrika en die res van Afrika op te lei,
•	mense van alle ouderdomme toe te rus met lewensveranderende Bybelstudievaardighede. 

Wanneer jy deur Precept koop, help jy om ander mense in God se Woord te vestig!




